
ਰਾਜ ਦੇ ਸਾਂਝੇ ਕੇਂਦਰੀ ਮਿਆਰ

“…ਵਿਦਿਆਰਥੀਆਂ ਤੋਂ ਕੀ ਜਾਣਨ ਅਤੇ ਕੀ ਕਰਨ ਦੇ ਸਮਰੱਥ ਹੋਣ ਦੀ ਉਮੀਦ ਕੀਤੀ ਜਾਂਦੀ ਹੈ।”

2 ਅਗਸਤ 2010 ਨੂੰ, ਕੈਲੀਫੋਰਨੀਆ ਸਟੇਟ ਬੋਰਡ ਆਫ ਐਜੂਕੇਸ਼ਨ (California State Board of Education - SBE) ਨੇ ਮੈਥੇਮੈਟਿਕਸ ਅਤੇ ਇੰਗਲਿਸ਼ ਲੈਂਗਵੇਜ਼-ਆਰਟਸ, ਦੋਵਾਂ ਲਈ, ਨਵੇਂ ਮਿਆਰ ਅਪਣਾਉਣ ਲਈ ਸਰਬਸੰਮਤੀ ਨਾਲ ਵੋਟ ਪਾਈ। ਨਵੇਂ ਮਿਆਰ ਸਖ਼ਤ, ਖੋਜ-ਅਧਾਰਤ, ਅਤੇ ਕਾਲਜ ਅਤੇ ਕਰਮਚਾਰੀ ਬਲ ਵਿੱਚ ਹਰੇਕ ਵਿਦਿਆਰਥੀ ਨੂੰ ਸਫਲ ਬਣਾਉਣ ਲਈ ਤਿਆਰ ਕਰਨ ਵਾਸਤੇ ਬਣਾਏ ਗਏ ਹਨ। ਇਹ ਯਕੀਨੀ ਬਣਾਉਣ ਲਈ ਮਿਆਰਾਂ ਦੇ ਅੰਤਰਰਾਸ਼ਟਰੀ ਤੌਰ 'ਤੇ ਮਾਨਦੰਡ ਤੈਅ ਕੀਤੇ ਗਏ ਹਨ ਕਿ ਸਾਡੇ ਵਿਦਿਆਰਥੀ ਸਮੁੱਚੀ ਦੁਨੀਆਂ ਦੇ ਵਿਦਿਆਰਥੀਆਂ ਨਾਲ ਮੁਕਾਬਲਾ ਕਰ ਸਕਣ।

ਰਾਜ ਦੇ ਸਾਂਝੇ ਕੇਂਦਰੀ ਮਿਆਰ
2009 ਵਿੱਚ, ਕਾਉਂਸਿਲ ਆਫ ਚੀਫ ਸਟੇਟ ਸਕੂਲ ਆਫਿਸਰਜ਼ (Council of Chief State School Officers - CCSSO) ਅਤੇ ਨੈਸ਼ਨਲ ਗਵਰਨਰਜ਼ ਐਸੋਸਿਏਸ਼ਨ ਸੈਂਟਰ ਫਾਰ ਬੈਸਟ ਪ੍ਰੈਕਟਿਸਿਜ਼ (National Governors Association Center for Best Practices - NGA) ਨੇ ਅਜਿਹੇ ਮਿਆਰਾਂ ਦਾ ਢਾਂਚਾ ਤਿਆਰ ਕਰਨ ਲਈ ਵਚਨਬੱਧਤਾ ਪ੍ਰਗਟਾਈ ਜੋ ਵਿਦਿਆਰਥੀਆਂ ਨੂੰ ਕਾਲਜ ਅਤੇ ਕਰੀਅਰ ਵਿੱਚ ਸਫਲਤਾ ਲਈ ਤਿਆਰ ਕਰਨਗੇ। ਇਸ ਪ੍ਰਕਿਰਿਆ ਵਿੱਚ ਪਹਿਲਾ ਕਦਮ ਕਾਲਜ ਅਤੇ ਕਰੀਅਰ ਰੈਡੀਨਸ ਸਟੈਂਡਰਡਜ਼ (College and Career Readiness standards) ਵਿਕਸਿਤ ਕਰਨਾ ਸੀ। ਇਹ ਬਾਅਦ ਵਿੱਚ ਰਾਜ ਦੇ ਸਾਂਝੇ ਕੇਂਦਰੀ ਮਿਆਰਾਂ (Common Core State Standards - CCSS) ਲਈ ਅਧਾਰ ਬਣੇ।
ਸਪਸ਼ਟ ਅਤੇ ਅਨੁਕੂਲ ਵਿਦਿਅਕ ਮਿਆਰ ਤੈਅ ਕਰਨ ਲਈ ਰਾਜ ਦੇ ਸਾਂਝੇ ਕੇਂਦਰੀ ਮਿਆਰਾਂ ਦੀ ਪਹਿਲ ਸਵੈ-ਇੱਛੁਕ, ਰਾਜ ਦੀ ਅਗਵਾਈ ਵਾਲੀ ਅਤੇ CCSSO ਅਤੇ NGA ਦੁਆਰਾ ਕੀਤੇ ਸਹਿਯੋਗ ਵਾਲੀ ਕੋਸ਼ਿਸ਼ ਹੈ। ਅੜ੍ਹਤਾਲੀ ਰਾਜਾਂ, ਦੋ ਰਾਜ-ਖੇਤਰਾਂ, ਅਤੇ ਡਿਸਟ੍ਰਿਕਟ ਆਫ ਕੋਲੰਬੀਆ ਦੇ ਮਾਪਿਆਂ, ਸਿੱਖਿਆਰਥੀਆਂ, ਵਿਸ਼ਾ-ਮਾਹਰਾਂ, ਖੋਜਕਾਰਾਂ, ਰਾਸ਼ਟਰੀ ਸੰਗਠਨਾਂ, ਅਤੇ ਭਾਈਚਾਰਕ ਸਮੂਹਾਂ ਨੇ ਮਿਆਰ ਵਿਕਸਿਤ ਕਰਨ ਵਿੱਚ ਭਾਗ ਲਿਆ। 
CCSS ਨੂੰ ਕਿੰਡਰਗਾਰਟਨ ਤੋਂ ਲੈ ਕੇ ਗ੍ਰੇਡ ਬਾਰਾਂ ਤੱਕ ਇੰਗਲਿਸ਼ ਲੈਂਗਵੇਜ਼ ਆਰਟਸ ਅਤੇ ਮੈਥੇਮੇਟਿਕਸ, ਲਈ ਤਿਆਰ ਕੀਤਾ ਗਿਆ ਸੀ। ਉਹਨਾਂ ਨੂੰ ਰਾਜ ਦੇ ਬਿਹਤਰੀਨ ਮਿਆਰਾਂ 'ਤੇ ਬਣਾਇਆ ਗਿਆ ਸੀ; ਅਧਿਆਪਕਾਂ, ਵਿਸ਼ਾ ਮਾਹਰਾਂ, ਅਤੇ ਪ੍ਰਮੁੱਖ ਵਿਚਾਰਕਾਂ ਦੇ ਤਜਰਬੇ ਨਾਲ; ਅਤੇ ਆਮ ਲੋਕਾਂ ਤੋਂ ਮਿਲੀ ਫੀਡਬੈਕ ਨਾਲ। 
ਕੈਲੀਫੋਰਨੀਆ ਅਤੇ ਕਾਮਨ ਕੋਰ (Common Core)

ਪੰਜਵੇਂ ਐਕਸਟ੍ਰਾਆਰਡਨਰੀ ਸੈਸ਼ਨ (Extraordinary Session) ਦੇ ਸੀਨੇਟ ਬਿਲ 1 (SB X5 1) ਨੇ ਇਹ ਤੈਅ ਕੀਤਾ ਕਿ ਐਕੇਡੈਮਿਕ ਕਨਟੈਂਟ ਸਟੈਂਡਰਡਜ਼ ਕਮਿਸ਼ਨ (Academic Content Standards Commission - (ACSC) ਲੈਂਗਵੇਜ਼ ਆਰਟਸ ਅਤੇ ਮੈਥੇਮੈਟਿਕਸ ਵਿੱਚ ਅਕਾਦਮਿਕ ਵਿਸ਼ਾ ਮਿਆਰ ਬਣਾਏਗਾ। ਘੱਟੋ-ਘੱਟ 85 ਫੀਸਦੀ ਮਿਆਰਾਂ ਵਿੱਚ CCSS ਸ਼ਾਮਲ ਹੋਣੇ ਸਨ ਅਤੇ 15 ਫੀਸਦੀ ਤਕ ਵਾਧੂ ਸਮੱਗਰੀ ਕਮਿਸ਼ਨ ਵੱਲੋਂ ਕੀਤੀ ਸਿਫਾਰਸ਼ ਮੁਤਾਬਕ ਹੋਣੀ ਸੀ। SB X5 1 ਨੇ ਤੈਅ ਕੀਤਾ ਕਿ ਕੈਲੀਫੋਰਨੀਆ ਨੂੰ ਲਾਜ਼ਮੀ ਤੌਰ 'ਤੇ:
ਇਹ ਯਕੀਨੀ ਬਣਾਉਣਾ ਚਾਹੀਦਾ ਹੈ ਕਿ ਰਾਜ ਦੇ ਪੜ੍ਹਨ, ਲਿਖਣ, ਅਤੇ ਮੈਥੇਮੇਟਿਕਸ ਦੇ ਅਕਾਦਮਿਕ ਸਮੱਗਰੀ ਦੇ ਮਿਆਰਾਂ, ਪਾਠਕ੍ਰਮ, ਅਤੇ ਮੁਲਾਂਕਣ ਦੀ ਸਖਤਾਈ ਨੂੰ ਬਰਕਰਾਰ ਰੱਖਿਆ ਜਾਵੇ ਤਾਂ ਜੋ ਸਾਰੇ ਹਾਈ ਸਕੂਲ ਗ੍ਰੈਜੂਏਟ ਰਾਜ ਦੇ ਸਾਂਝੇ ਕੇਂਦਰੀ ਮਿਆਰਾਂ 'ਤੇ ਅਧਾਰਤ ਨਵੇਂ ਮਿਆਰਾਂ ਨੂੰ ਅਪਣਾਉਣ ਦੀ ਪ੍ਰਕਿਰਿਆ ਸਥਾਪਤ ਕਰਕੇ ਕਾਲਜ ਅਤੇ ਕਰੀਅਰ ਲਈ ਤਿਆਰ ਹੋਣ।
ਇਸ ਦੇ ਨਾਲ ਹੀ, SB X5 1 ਨੇ SBE ਨੂੰ ਨਿਰਦੇਸ਼ ਦਿੱਤਾ ਕਿ ਉਹ 2 ਅਗਸਤ, 2010 ਤੱਕ ACSC ਦੀਆਂ ਸਿਫਾਰਸ਼ਾਂ ਨੂੰ ਸਵੀਕਾਰ ਜਾ ਰੱਦ ਕਰੇ।
ਸਖਤਾਈ ਅਤੇ ਕੈਲੀਫੋਰਨੀਆ ਮਿਆਰਾਂ ਦੀ ਅਨੁਰੂਪਤਾ ਲਈ CCSS ਦੇ ਮੁਲਾਂਕਣ ਵਾਸਤੇ 2010 ਦੀਆਂ ਗਰਮੀਆਂ ਦੌਰਾਨ ACSC ਦਾ ਆਯੋਜਨ ਕੀਤਾ ਗਿਆ। ਵਿਦਿਆਰਥੀਆਂ ਲਈ ਕੈਲੀਫੋਰਨੀਆ ਦੀਆਂ ਉੱਚੀਆਂ ਆਸਾਂ ਨੂੰ ਬਰਕਰਾਰ ਰੱਖਣ ਲਈ ਉਹਨਾਂ ਨੇ ਸ਼ਬਦਾਂ, ਵਾਕਾਂਸ਼ਾਂ ਨੂੰ ਸ਼ਾਮਲ ਕੀਤਾ ਅਤੇ ਕੈਲੀਫੋਰਨੀਆ ਮਿਆਰਾਂ ਦੀ ਉਹਨਾਂ ਦੀ ਸਮੁੱਚਤਾ ਦੇ ਰੂਪ ਵਿੱਚ ਚੋਣ ਕੀਤੀ। 
15 ਜੁਲਾਈ, 2010 ਨੂੰ ਕਮਿਸ਼ਨ ਨੇ ਸਿਫਾਰਸ਼ ਕੀਤੀ ਕਿ CCSS ਵਿੱਚ ਕੀਤੀ ਸੋਧ ਅਨੁਸਾਰ SBE ਇਸ ਨੂੰ ਸਵੀਕਾਰ ਕਰੇ। SBE ਨੇ 2 ਅਗਸਤ 2010 ਨੂੰ ACSC ਦੀਆਂ ਸਿਫਾਰਸ਼ਾਂ ਅਪਣਾਉਣ ਲਈ ਸਰਬਸੰਮਤੀ ਨਾਲ ਵੋਟ ਪਾਈ। 
ਇੰਗਲਿਸ਼ ਲੈਂਗਵੇਜ਼ ਆਰਟਸ- CCSS ਦੇ ਮੁੱਖ ਅੰਸ਼
ਇੰਗਲਿਸ਼ ਲੈਂਗਵੇਜ਼ ਆਰਟਸ ਲਈ CCSS ਨੂੰ ਚਾਰ ਲੜੀਆਂ (ਭਾਗਾਂ) ਵਿੱਚ ਵੰਡਿਆ ਜਾਂਦਾ ਹੈ: ਪੜ੍ਹਨਾ, ਲਿਖਣਾ, ਬੋਲਣਾ ਅਤੇ ਸੁਣਨਾ, ਅਤੇ ਭਾਸ਼ਾ। ਮਿਆਰਾਂ ਨੂੰ ਕਿੰਡਰਗਾਰਟਨ ਤੋਂ ਲੈ ਕੇ ਗ੍ਰੇਡ ਅੱਠ ਤੱਕ ਗ੍ਰੇਡ ਪੱਧਰ ਤੱਕ ਅਤੇ ਹਾਈ ਸਕੂਲ ਲਈ ਗ੍ਰੇਡ ਦੇ ਦਾਇਰੇ ਤੱਕ ਵਿਵਸਥਿਤ ਕੀਤਾ ਜਾਂਦਾ ਹੈ। 
ਕਿੰਡਰਗਾਰਟਨ ਤੋਂ ਲੈ ਕੇ ਗ੍ਰੇਡ ਪੰਜ ਲਈ, ਪੜ੍ਹਨ ਦੇ ਮਿਆਰਾਂ ਵਿੱਚ ਬੁਨਿਆਦੀ ਹੁਨਰ ਸ਼ਾਮਲ ਹੁੰਦੇ ਹਨ ਜੋ ਅੱਖਰਾਂ ਦੀਆਂ ਧਾਰਣਾਵਾਂ, ਵਰਣਮਾਲਾ ਦੇ ਸਿਧਾਂਤ ਅਤੇ ਅੰਗਰੇਜ਼ੀ ਭਾਸ਼ਾ ਦੇ ਹੋਰਨਾਂ ਬੁਨਿਆਦੀ ਨਿਯਮਾਂ ਬਾਰੇ ਵਿਦਿਆਰਥੀਆਂ ਦੀ ਸਮਝ ਅਤੇ ਕੰਮਕਾਜੀ ਗਿਆਨ ਨੂੰ ਉਤਸ਼ਾਹਿਤ ਕਰਦੇ ਹਨ।
ਹਿਸਟਰੀ/ਸੋਸ਼ਲ ਸਟੱਡੀਜ਼, ਸਾਇੰਸ, ਅਤੇ ਤਕਨੀਕੀ ਵਿਸ਼ਿਆਂ ਵਿੱਚ ਸਾਖਰਤਾ ਲਈ ਮਿਆਰ ਵਿਸ਼ਾ ਖੇਤਰ ਦੀ ਸਮੱਗਰੀ 'ਤੇ ਪੜ੍ਹਨ ਅਤੇ ਲਿਖਣ ਦੇ ਮਿਆਰਾਂ ਦੇ ਲਾਗੂ ਹੋਣ ਬਾਰੇ ਵਾਧੂ ਵਿਸ਼ਿਸ਼ਟਤਾ ਮੁਹੱਈਆ ਕਰਦੇ ਹਨ।
ਹਰੇਕ ਗ੍ਰੇਡ ਪੱਧਰ ਅਤੇ ਗ੍ਰੇਡ ਦੇ ਦਾਇਰੇ 'ਤੇ, ਪੜ੍ਹਨ ਦੀ ਲੜੀ ਵਿੱਚ ਸਾਹਿਤ ਅਤੇ ਸੂਚਨਾਤਮਕ ਪਾਠ, ਦੋਵਾਂ ਦੇ, ਮਿਆਰ ਸ਼ਾਮਲ ਹੁੰਦੇ ਹਨ। ਸਾਹਿਤ ਵਿੱਚ ਵਿਆਪਕ ਕਿਸਮ ਦੇ ਸੱਭਿਆਚਾਰ, ਮਿਆਦਾਂ, ਅਤੇ ਸ਼ੈਲੀਆਂ ਸ਼ਾਮਲ ਹਨ (ਮਿਸਾਲ ਲਈ, ਕਹਾਣੀਆਂ, ਲੋਕ-ਗਾਥਾਵਾਂ, ਕਲਪਨਾ, ਯਥਾਰਥਕ ਕਾਲਪਨਿਕ, ਨਾਟਕ, ਕਵਿਤਾ)। ਸੂਚਨਾਤਮਕ ਪਾਠ ਵਿੱਚ ਜੀਵਨੀਆਂ ਅਤੇ ਸਵੈ-ਜੀਵਨੀਆਂ; ਹਿਸਟਰੀ-ਸੋਸ਼ਲ ਸਾਇੰਸ, ਸਾਇੰਸ, ਅਤੇ ਆਰਟਸ ਬਾਰੇ ਲਿਖਤਾਂ; ਤਕਨੀਕੀ ਪਾਠ; ਅਤੇ ਡਿਜੀਟਲ ਸਰੋਤ ਸ਼ਾਮਲ ਹੁੰਦੇ ਹਨ। 
ਲਿਖਣ ਦੇ ਮਿਆਰ ਵਿਦਿਆਰਥੀਆਂ ਤੋਂ ਵੱਖ-ਵੱਖ ਤਰ੍ਹਾਂ ਦੇ ਉਦੇਸ਼ਾਂ ਲਈ ਲਿਖਣ ਅਤੇ ਉਹਨਾਂ ਦੀਆਂ ਲਿਖਤਾਂ ਨੂੰ ਤਿਆਰ ਕਰਨ ਅਤੇ ਪ੍ਰਕਾਸ਼ਿਤ ਕਰਨ ਲਈ ਟੈਕਨਾਲੋਜੀ ਦੇ ਇਸਤੇਮਾਲ ਦੀ ਮੰਗ ਕਰਦੇ ਹਨ। ਵਿਦਿਆਰਥੀਆਂ ਤੋਂ ਵੱਖ-ਵੱਖ ਤਰ੍ਹਾਂ ਦੀਆਂ ਸ਼ੈਲੀਆਂ ਵਿੱਚ ਲਿਖਣ, ਵੱਖ-ਵੱਖ ਹੁਨਰਾਂ ਤੇ ਅਮਲ ਵਿੱਚ ਮੁਹਾਰਤ ਪੈਦਾ ਕਰਨ ਦੀ ਆਸ ਕੀਤੀ ਜਾਂਦੀ ਹੈ। 
ਸ਼ਬਦਾਵਲੀ ਨੂੰ ਸਮਝਣ ਅਤੇ ਅਭਿਆਸ ਨੂੰ ਚਾਰਾਂ ਲੜੀਆਂ ਦੌਰਾਨ ਧਾਗੇ ਵਿੱਚ ਪਿਰੋਇਆ ਜਾਂਦਾ ਹੈ, ਜੋ ਇਸ ਬਾਰੇ ਮੌਜੂਦਾ ਖੋਜ ਨੂੰ ਪ੍ਰਤਿਬਿੰਬਤ ਕਰਦੇ ਹਨ ਕਿ ਵਿਦਿਆਰਥੀ ਕਿਵੇਂ ਬਿਹਤਰੀਨ ਢੰਗ ਨਾਲ ਨਵੇਂ ਸ਼ਬਦ ਸਿੱਖਦੇ ਹਨ। ਗ੍ਰੇਡ ਪੱਧਰ ਦੇ ਵਿਸ਼ਿਆਂ ਅਤੇ ਪਾਠ ਬਾਰੇ ਲਿਖਣ ਅਤੇ ਸਹਿਯੋਗਾਤਮਕ ਸੰਵਾਦ, ਦੋਵੇਂ ਹੀ, ਵਿਦਿਆਰਥੀਆਂ ਨੂੰ ਨਵੀਂ ਸ਼ਬਦਾਵਲੀ ਦੀ ਵਰਤੋਂ ਨਾਲ ਅਭਿਆਸ ਕਰਨ ਦੇ ਮੌਕੇ ਪ੍ਰਦਾਨ ਕਰਦੇ ਹਨ।
ਵਿਦਿਆਰਥੀ ਜਾਣਕਾਰੀ ਨੂੰ ਇਕੱਠਾ ਕਰਨ ਅਤੇ ਇਸ ਦਾ ਮੁਲਾਂਕਣ ਕਰਨ ਲਈ ਵਿਚਾਰਾਂ ਦਾ ਪ੍ਰਗਟਾਅ ਕਰਨਾ, ਇਕੱਠੇ ਕੰਮ ਕਰਨਾ, ਅਤੇ ਧਿਆਨ ਨਾਲ ਸੁਣਨਾ ਸਿੱਖਦੇ ਹਨ। ਹੁਨਰਾਂ ਨੂੰ ਇਕੱਲਿਆਂ ਨਹੀਂ ਸਿੱਖਿਆ ਜਾਂਦਾ, ਬਲਕਿ ਪੜ੍ਹਨ ਨਾਲ ਰਾਬਤਾ ਬਣਾ ਕੇ ਅਤੇ ਗ੍ਰੇਡ-ਪੱਧਰ ਦੇ ਪਾਠ ਅਤੇ ਵਿਸ਼ਿਆਂ ਦਾ ਵਿਸ਼ਲੇਸ਼ਣ ਕਰਕੇ ਸਿੱਖਿਆ ਜਾਂਦਾ ਹੈ। ਟੈਕਨਾਲੋਜੀ ਨੂੰ ਜਾਣਕਾਰੀ ਨੂੰ ਇਕੱਠਾ ਕਰਨ ਅਤੇ ਪੇਸ਼ ਕਰਨ ਲਈ ਵਰਤਿਆ ਜਾਂਦਾ ਹੈ।
ਮੈਥੇਮੇਟਿਕਸ- CCSS ਦੇ ਮੁੱਖ ਅੰਸ਼
ਕਿੰਡਰਗਾਰਟਨ ਤੋਂ ਲੈ ਕੇ ਗ੍ਰੇਡ ਅੱਠ ਤੱਕ ਮੈਥੇਮੇਟਿਕਸ ਦੇ ਮਿਆਰਾਂ ਨੂੰ ਕਾਰਜ-ਖੇਤਰ ਦੁਆਰਾ ਵਿਵਸਥਿਤ ਕੀਤਾ ਜਾਂਦਾ ਹੈ। ਕਿੰਡਰਗਾਰਟਨ ਤੋਂ ਲੈ ਕੇ ਗ੍ਰੇਡ ਪੰਜ ਦੇ ਵਿਦਿਆਰਥੀਆਂ ਤੋਂ ਪੂਰਨ ਅੰਕ ਅਰਥਮੈਟਿਕ (ਜਮਾਂ, ਘਟਾ, ਗੁਣਾ, ਅਤੇ ਤਕਸੀਮ) ਵਿੱਚ ਮੁਹਾਰਤ ਹਾਸਲ ਕਰਨ ਅਤੇ ਭਿੰਨਾਂ ਲਈ ਧਾਰਣਾਵਾਂ ਸਬੰਧੀ ਮਜ਼ਬੂਤ ਸਮਝ ਅਤੇ ਪ੍ਰਕਿਰਿਆਤਮਕ ਹੁਨਰ ਪੈਦਾ ਕਰਨ ਦੀ ਆਸ ਕੀਤੀ ਜਾਂਦੀ ਹੈ- ਜੋ ਅਲਜਬਰਾ ਸਿੱਖਣ ਲਈ ਅਹਿਮ ਬੁਨਿਆਦ ਹਨ। ਗ੍ਰੇਡ ਛੇ ਅਤੇ ਸੱਤ ਲਈ ਮਿਆਰ ਭਿੰਨਾਂ ਦੇ ਕੰਮ ਨੂੰ ਅੱਗੇ ਵਧਾਉਂਦੇ ਹਨ ਅਤੇ ਪਰਿਮੇਯ ਸੰਖਿਆ ਅਤੇ ਅਨੁਪਾਤਕ ਸਬੰਧਾਂ ਵਰਗੀਆਂ ਧਾਰਣਾਵਾਂ ਵਿਕਸਿਤ ਕਰਦੇ ਹਨ।
CCSS ਇਸ ਟੀਚੇ ਦੇ ਅਨੁਰੂਪ ਹਨ ਕਿ ਸਾਰੇ ਵਿਦਿਆਰਥੀ ਅਲਜਬਰਾ 1 ਵਿੱਚ ਸਫਲ ਹੋਣ। ਜਿਹੜੇ ਵਿਦਿਆਰਥੀ ਗ੍ਰੇਡ ਸੱਤ ਤੱਕ ਵਿਸ਼ਾ-ਵਸਤੂ ਅਤੇ ਹੁਨਰਾਂ ਵਿੱਚ ਮੁਹਾਰਤ ਹਾਸਲ ਕਰਦੇ ਹਨ ਉਹ ਗ੍ਰੇਡ ਅੱਠ ਵਿੱਚ ਅਲਜਬਰਾ ਲਈ ਚੰਗੀ ਤਰ੍ਹਾਂ ਤਿਆਰ ਹੋਣਗੇ। ਇਸ ਗੱਲ ਨੂੰ ਮੰਨਦਿਆਂ ਕਿ ਸਾਰੇ ਵਿਦਿਆਰਥੀਆਂ ਨੂੰ ਲਾਜ਼ਮੀ ਤੌਰ 'ਤੇ ਆਪਣੀ ਮੈਥੇਮੇਟਿਕਸ ਦੀ ਪੜ੍ਹਾਈ ਨੂੰ ਜਾਰੀ ਰੱਖਣਾ ਚਾਹੀਦਾ ਹੈ, CCSS ਵਿਦਿਆਰਥੀਆਂ ਨੂੰ ਗ੍ਰੇਡ ਅੱਠ ਦੇ ਮਿਆਰਾਂ ਨਾਲ ਅੱਗੇ ਵਧਾਉਂਦੇ ਹਨ ਜੋ ਉਹਨਾਂ ਨੂੰ ਅਲਜਬਰਾ 1 ਸਮੇਤ, ਉਚੇਰੇ ਮੈਥੇਮੇਟਿਕਸ, ਲਈ ਤਿਆਰ ਕਰਦੇ ਹਨ। 
ਹਾਈ ਸਕੂਲ ਦੇ ਮਿਆਰ ਉਸ ਮੈਥੇਮੇਟਿਕਸ ਦੀ ਪਛਾਣ ਕਰਦੇ ਹਨ ਜਿਸ ਦਾ ਅਧਿਐਨ ਵਿਦਿਆਰਥੀਆਂ ਨੂੰ ਕਾਲਜ ਜਾਣ ਅਤੇ ਕਰੀਅਰ ਦੀ ਤਿਆਰੀ ਲਈ ਕਰਨਾ ਚਾਹੀਦਾ ਹੈ। ਮਿਆਰਾਂ ਨੂੰ ਧਾਰਣਾ ਸਬੰਧੀ ਸ਼੍ਰੇਣੀਆਂ ਦੁਆਰਾ ਵਿਵਸਥਿਤ ਕੀਤਾ ਜਾਂਦਾ ਹੈ: ਅੰਕ ਅਤੇ ਮਾਤਰਾ, ਅਲਜਬਰਾ, ਫੰਕਸ਼ਨ, ਮਾਡਲਿੰਗ, ਜਿਓਮੈਟਰੀ, ਅਤੇ ਸਟੈਟਿਸਟਿਕਸ ਤੇ ਪ੍ਰੋਬੇਬਿਲਟੀ। ਇਸ ਤੋਂ ਇਲਾਵਾ CCSS ਵਿੱਚ ਅਲਜਬਰਾ 1, ਕੈਲਕੁਲਸ, ਅਤੇ ਐਡਵਾਂਸਡ ਪਲੇਸਮੈਂਟ ਪ੍ਰੋਬੇਬਿਲਟੀ ਅਤੇ ਸਟੈਟਿਸਟਿਕਸ ਲਈ ਮਿਆਰ ਸ਼ਾਮਲ ਹੁੰਦੇ ਹਨ। 
ਸਮੁੱਚੇ ਗ੍ਰੇਡ ਪੱਧਰਾਂ ਅਤੇ ਵਿਸ਼ਾ-ਵਸਤੂ ਖੇਤਰਾਂ ਵਿੱਚ, CCSS ਨੂੰ ਧਾਰਣਾ ਸਬੰਧੀ ਸਮਝ ਦੇ ਵਿਕਾਸ ਨੂੰ ਪ੍ਰਕਿਰਿਆਤਮਕ ਹੁਨਰਾਂ ਦੀ ਸਮਝ ਨਾਲ ਸੰਤੁਲਿਤ ਕਰਨ ਲਈ ਤਿਆਰ ਕੀਤਾ ਜਾਂਦਾ ਹੈ। ਵਿਦਿਆਰਥੀਆਂ ਤੋਂ ਅਸਲੀ ਦੁਨਿਆਵੀ ਮੁੱਦਿਆਂ ਅਤੇ ਚੁਣੌਤੀਆਂ ਲਈ ਸੋਚਣ ਦੇ ਮੈਥੇਮੇਟਿਕਸ ਸਬੰਧੀ ਤਰੀਕਿਆਂ ਨੂੰ ਅਮਲ ਵਿੱਚ ਲਿਆਉਣ, ਮਜ਼ਬੂਤ ਮੈਥੇਮੇਟਿਕਸ ਸਬੰਧੀ ਦਲੀਲਾਂ ਘੜ੍ਹਨ, ਅਤੇ ਆਪਣੇ ਮੈਥੇਮੇਟਿਕਸ ਸਬੰਧੀ ਸੰਚਾਰ ਵਿੱਚ ਬਿਲਕੁਲ ਸਹੀ ਬਣਨ ਦੀ ਆਸ ਕੀਤੀ ਜਾਂਦੀ ਹੈ। 

ਅਗਲੇ ਕਦਮ
ਹਾਲਾਂਕਿ ਕੈਲੀਫੋਰਨੀਆ ਦੇ 1997 ਦੇ ਇੰਗਲਿਸ਼ ਲੈਂਗਵੇਜ਼ ਆਰਟਸ ਅਤੇ ਮੈਥੇਮੇਟਿਕਸ ਲਈ ਅਕਾਦਮਿਕ ਮਿਆਰ ਨਵੇਂ CCSS ਦੇ ਵਿਸ਼ੇ ਅਤੇ ਡਿਜ਼ਾਇਨ ਨਾਲ ਕਈ ਸਮਾਨਤਾਵਾਂ ਸਾਂਝੀਆਂ ਕਰਦੇ ਹਨ, ਪਰ ਨਵੇਂ ਮਿਆਰਾਂ ਨੂੰ ਲਾਗੂ ਕਰਨ ਲਈ ਕਈ ਸਾਲ ਲੱਗਣਗੇ। CCSS ਸਿਸਟਮਜ਼ ਇੰਪਲੀਮੈਨਟੇਸ਼ਨ ਪਲਾਨ (Systems Implementation Plan), CDE CCSS ਦੇ ਵੈਬ ਪੰਨੇ http://www.cde.ca.gov/re/cc/documents/ccssimpsysplanforcaoct2012.doc (9MB) 'ਤੇ ਉਪਲਬਧ ਹੈ, ਜੋ ਇੱਕ ਜੀਵੰਤ ਦਸਤਾਵੇਜ਼ ਹੈ ਜੋ ਸਮੁੱਚੇ ਕੈਲੀਫੋਰਨੀਆ ਦੀ ਵਿਦਿਅਕ ਪ੍ਰਣਾਲੀ 'ਤੇ CCSS ਨੂੰ ਲਾਗੂ ਕਰਨ ਦੇ ਪ੍ਰਮੁੱਖ ਪੜਾਵਾਂ ਅਤੇ ਗਤੀਵਿਧੀਆਂ ਨੂੰ ਪਛਾਣਦਾ ਹੈ। [image: image2.jpg]

